
Annwyl Riant/Warcheidwad, 								Ionawr 18,   2017





Blwyddyn Newydd Dda i chi gyd! 





Hoffem eich hysbysu am Eisteddfod yr ysgol a gynhelir eleni yng Nghanolfan Chwaraeon Soffia, ar ddydd Iau, Chwefror 16.





Trefnwyd y bydd y bysiau yn codi’r disgyblion yn y bore fel arfer gan fynd â nhw i’r Ganolfan Chwaraeon yn hytrach nag i’r ysgol, ac yn eu codi i fynd â nhw adre yn y prynhawn hefyd.  Gofynnwn i ddisgyblion sydd yn arfer cerdded i’r ysgol naill ai wneud eu ffordd eu hunain i’r Ganolfan Chwaraeon yn y bore ac oddi yno yn y prynhawn neu rydym yn gobeithio trefnu bws i ddisgyblion sydd yn byw yn lleol.  Bydd y bws yn gadael Ysgol Glantaf am 7.45 ac yn dychwelyd o’r ganolfan am 3.00 yn ôl i Lantaf.  


Os oes diddordeb gyda chi i’ch plentyn fynd ar y bws hwn, yna rhaid cael yr enwau cyn Dydd Llun, Ionawr 30. Dylai’r enwau gael eu rhoi i Mrs Alison Harris yn swyddfa’r ysgol.





Bydd angen brechdanau a diod ar y disgyblion  – mae’r ffreutur yn y Ganolfan yn rhy fach  - a gofynnwn i’r disgyblion sicrhau nad ydynt yn gadael sbwriel.  Fe fydd y ffreutur ar gau i ddisgyblion. Bydd bwyd yn cael ei ddarparu i ddisgyblion sy’n derbyn prydau ysgol am ddim. Dylid gwisgo sgert/trowsus y wisg arferol, ond caniateir crys T/top yn  lliw y llys.  Ni chaniateir denim nac esgidiau ymarfer.  Ni ddylid dod â IPod, ffonau symudol nac unrhyw eiddo gwerthfawr.





Disgwylir i bob disgybl fod yn bresennol.  Gofynnwn am ymddygiad synhwyrol a phwysleisiwn nad oes caniatâd i unrhyw un adael y Ganolfan Chwaraeon yn ystod yr Eisteddfod.





Gobeithiwn  bydd yr Eisteddfod yn llwyddiant eto eleni; mae’n gyfle gwych i gymdeithasu trwy gyfrwng y Gymraeg, felly gofynnwn am gydweithrediad a chefnogaeth yr holl ddisgyblion, ac mae croeso i chi fel rhieni hefyd ymuno â ni yng Ngerddi Soffia.  





Hoffem achub ar y cyfle hwn yn ogystal i’ch hysbysu o’n gwefan newydd sydd bellach yn weithredol – � HYPERLINK "http://www.glantaf.cymru /" �www.glantaf.cymru /� www.glantaf.wales. Gobeithio cewch ynddi flas o’r hyn a gynigir gan yr ysgol – ei hamcanion, gweithgarwch, llwyddiannau a’i darpariaeth. Ein bwriad yw nodi unrhyw negeseuon pwysig arni yn yr adran Hysbysfwrdd sydd ar y dudalen gartref, a bydd modd gweld unrhyw lythyron ar y dudalen Llythyron o dan y pennawd Rhieni. 





Cofiwch hefyd y gallwch gael llawer o wybodaeth / hanes yr ysgol ar yr holl gyfrifon Twitter sydd gan yr ysgol. Edrychwch ymlaen hefyd at y Cylchlythyr nesaf a fydd allan cyn hanner tymor!





Diolch yn fawr i chi am eich cefnogaeth a’ch cydweithrediad parhaol. Cofiwch yn ogystal fod diwrnod HMS ddydd Gwener, Chwefror 17 felly ni fydd ysgol i ddisgyblion. 


Yn gywir

Alun Davies							Meleri Jones


Pennaeth							Trefnydd yr Eisteddfod 

